
Лисаков қаласы әкімдігінің 

білім бөлімінің  «№3 орта мектебі» КММ  

 

 

 

                                    Баяндама: 

 «Бастауыш сыныпта ақпаратты технологияны қолданудың 

тиімділігі. 

 

                               Кубенова Гульнара  Жұмабековна   

                                        бастауыш сынып мұғалімі                                     

 

 

 

 

 

 

 

 

Лисаков қаласы      2017 жыл. 



Бастауыш сыныптарда ақпаратты технологияны қолданудың тиімділігі 

Қазақстан Республикасының «Білім туралы» Заңында: «Білім беру 

жүйесінің басты міндеті – ұлттық және азаматтық құндылықтар мен практика 

жетістіктері негізінде жеке адамды қалыптастыруға және кәсіби шыңдауға 

бағытталған білім алу үшін қажетті жағдайлар жасау, оқытудың жаңа 

технологияларын енгізу, білім беруді ақпараттандыру, халықаралық 

ғаламдық коммуникациялық желіге шығу» - делінген  

Осыған орай бүгінгі ұстаздардың алдында оқушыға білім, білік, 

дағдыларын игертіп қана қоймай, қабылдауын, ойлауын, қиялын, сезімдерін, 

ерік-жігерлерін, яғни жан-жақты, азат, шығармашыл, өз бетімен жұмыс 

жасай білетін, бәсекеге қабілетті жеке тұлғаны дамыту міндеттері де тұр. 

Жалпы білім берудің мақсаты – терең білімнің, кәсіби дағдылардың 

негізінде еркін бағдарлай білуге, өзін-өзі дамытудағы адамгершілік 

тұрғысынан жауапты шешімдерді қабылдауға қабілетті жеке тұлғаны 

қалыптастыру, яғни жеке тұлғаны қалыптастыруға негізделген, ақпаратты 

технологияны терең меңгерген, жылдам өзгеріп жататын бүгінгі заманға 

лайықты, жаңашыл тұлғаны қалыптастыру. 

        Ақпараттық-коммуникациялык технологиялардың(АКТ) дамуы білімді 

бағалау және пайдалану жүйесін де уақтылы өзгертіп отыруды талап 

етеді.Осыған байланысты білім беруде қолданылатые әдіс-

тәсілдер,әдістемелер,технологиялар жаңартылып отырады.Білім берудің 

негізгі мақсаты-білім мазмұнын жаңартумен қатар,оқытудың әдіс-тәсілдері 

мен әр түрлі құралдарын қолданудың тиімділігін арттыруды талап етеді.Осы 

мақсатты жүзеге асыруда ақпараттық технологияны пайдалану әдісі зор рөл 

атқарады.Қазіргі кездегі білім беру жүйесінің негізгі мақсаты оқушыға жеке 

тұлға ретінде қарап оның дамуына ерекше көңіл бөлу.Міне,осы жағдайда 

ақпараттық қатынас технологиялардың рөлі зор, сабақтың 

тиімділігін,оқушылардың белсенділігін жоғарылататын технологиялардың 

бірі болып табылады.Бүгінгі таңда, мектеп пәндерін компьютер көмегімен 

оқыту нәтижелілігін жоғарылату проблемасын қарастыру ең басты орын 

алды.Әлемдік оқу үдерісінің өзегі-жаңа технологиялар екені мәлім.Әрбір 

технология өзіндік әдіс-тәсілдермен ерекшеленеді.Әдіс-тәсілдерді мұғалім 

ізденіс арқылы оқушы қабілетіне,қабылдау деңгейіне қарай іріктеп 

қолданады.Қазақ тілі сабағында АКТ мүмкіндіктерін қолдану 

арқылы,интерактивті модульдік технология қағидаларын іске асыру 

барысында оқушылардың танымдық белсенділіктерін,білім сапасын,қазақ 

тіліне деген қызығушылығын жоғарылатуға көмектеседі.Интерактивті 

тақтаны пайдалану арқылы оқушылардың білімін тексеру үшін әр тарауды 

аяқтаған кезде немесе жаңа сабақты бекіткен уақытта «сұрақ-

жауапты»қолдануға болады.Барлық оқушылардан бір уақытта жауап алуға 

мүмкіндік береді.Ол үшін интерактивті тақталардың арнайы activate 

құралдары қолданылады.Тестілеудің нәтижелерін құрылған график арқылы 

тексеріп,сол уақыта бағалауға болады.Бұл жүйе тұйық оқушылардың ойын 

білдіріп,білімі нашар оқушылардың қызығушылығын арттырады.Оқушылар 

жауаптарын құпия түрде бере алады.Осы аталған бағдармалардың 



мүмкіндіктерін сабақта қолдану мұғалімнің уақытың үнемдеп,оқушыларды 

қазақ тілін білуге қызықтыра түседі.Сонымен қатар нәтижелерімен сол сәтте 

таныстыруға болады.Барлық мұғалімдер балаларға білім беруде барынша 

жоғары жетістікке қол жеткізу үшін қолайлы орта жасауға тырысады.   

      Ақпараттық технологиялардың бірі – интерактивтік тақта, 

мультимедиялық және он-лайн сабақтары. Мектепте жаңа ақпараттық 

технологияларды қолдану кеңінен қарастырылған. Мектеп кебинеттерінде 

интерактивті тақта орнатылған. Сондықтан бұл тақтамен әр сабақты қызықты 

өткізуді ойластырып, жоспарлаймын. 

Жаңа ақпараттық технологияның негізгі ерекшелігі – бұл оқушыларға өз 

бетімен немесе бірлескен түрде шығармашылық жұмыспен шұғылдануға, 

ізденуге, өз жұмысының нәтижесін көріп, өз өзіне сын көзбен қарауына және 

жеткен жетістігінен ләззат алуға мүмкіндік береді. Ол үшін мұғалім өткізетін 

сабағының түрін дұрыс таңдай білуі қажет  

Бастауыш сыныптарды оқытуда да ақпараттық технологияларды 

қолданудың мүмкіндіктері өте мол. Мәселен,3-4 сыныптарда ана тілі пәні 

бойынша оқушыларға әуелі слайд көрсету арқылы өлең авторының өмір 

жолымен таныстырып, осы өлеңнің шығу тарихына ерекше тоқталып, 

мазмұнын меңгертіп,тапсырмаларды орындатамын. Әрі қарай оқушы 

автордың өмірбаяны туралы мәліметтерді интернеттен іздеп, тауып, 

жинақтап өз білімдерін толықтырады. Үй тапсырмасы ретінде 

шығармашылыққа қабілетті балаларға, сол әңгіме немесе шығармаға 

байланысты презентация жасап әкеліп, келесі сабақта интерактивті тақта 

арқылы  сыныпқа көрсетуге болады. Міне, осындай ақпарат құралдарының 

көмегімен сабаққа қатысу белсенділігі төмен оқушылардың да 

қызығушылығын арттыруға болады.  

Осындай өзгеше жұмыс түрлерін өткізу арқылы оқушылардың 

шығармашылық қабілеттерін дамытуға, олардың пәнге деген 

қызығушылығын оятуға, дарынды тұлғаны қалыптастыруға әбден болады.  

Қазақ тілі сабағында логикалық жүйеге құрылған бағдарламаларды 

пайдалану арқылы өтілген тақырыптардан қайталау, пысықтау, мәтінді оқыту 

барысында талдау сияқты тапсырмаларды орындатуға болады. Фонетиканы, 

морфологяны оқытуда компьютерді пайдаланудың өз реті болады. Ережелер 

туралы кестеге қарай отырып, оқушы сөз және сөйлемдерді талдап, жіктей 

алады.  

Соңынан мұндай тапсырмаларды оқушылар бірінен-бірі оқу арқылы 

көркем әдебиет тілін кеңінен меңгереді. 

Бастауыш сыныптан бастап қолдану өз нәтижесін беретіні сөзсіз.  

Ақпараттық технологияның мұғалім жұмысына ең тиімдісі – 

оқушылардың білім олқылықтарына үнемі зерттеу жасап, түзету 

жұмыстарын жүргізуге пайдасы бар. 

Қазіргі заманның даму қарқыны мұғалімдерден шығармашылығын 

жаңаша, ғылыми-зерттеу бағытында құруды талап етеді. Сондықтан, ХХІ 

ғасырдың информатика ғасыры, яғни ақпараттандыру технологиясы дамыған 

заманда мемлекетіміздің болашағы – жас ұрпаққа заман талабына сай білім 



беріп, жан-жақты дамуына ықпал ету мұғалімнен шығармашылық ізденісті, 

үлкен сұранысты талап етеді. 

Компьютер және ақпараттық технологиялар арқылы жасалып жатқан 

оқыту процесі оқушының жаңаша ойлау қабілетін қалыптастырып, оларды 

жүйелік байланыстар мен заңдылықтарды табуға итеріп, нәтижесінде - 

өздерінің кәсіби потенциалдарының қалыптасуына жол ашады. 

Бүгінгі таңдағы ақпараттық қоғам аймағындағы оқушылардың ойлау 

қабілетін қалыптастыратын және компьютерлік оқыту ісін дамытатын жалпы 

заңдылықтардан тарайтын педагогикалық технологиялардың тиімділігі 

жоғары деп есептейміз.       

 

 

 

 

 

 

 

 


